
Mga tanong ukol sa pangungutang para sa Capital Plan
Pagbobotohan ng mga botante ang tatlong katanungan na mag-uusisa kung dapat manghiram 
ng pondo ang Lungsod para sa ilan sa mga pangunahing proyektong nakabalangkas sa 2027-2030 
Capital Plan.

Ang Capital Plan ay isang apat na taong plano sa pamumuhunan na tumutulong sa pagpapanatili, 
pagpapanibago, at pag-upgrade ng imprastraktura at mga amenidad na inaasahan ng mga tao 
araw-araw. Ang 2027-2030 Capital Plan ay nagpapanukala ng $3.5 bilyon na pamumuhunan sa 
kapital. Ang isang bahagi ng pondo—$790 milyon mula sa $3.5 bilyon—ay iminumungkahing 
magmula sa pangungutang na nangangailangan ng pag-apruba ng mga botante.

Ang balota ay magkakaroon ng tatlong tanong na masasagot ng "oo" o "hindi", kung dapat bang 
humiram ang Lungsod ng $790 milyon upang makatulong sa pagbabayad ng mga proyekto sa 
ilalim ng Capital Plan. Kung ang mayorya ng mga botante ay bumoto ng oo, maaaring hiramin ng 
Konseho ng Lungsod ang mga pondo para sa mga proyektong ito.

Ang nasa itaas ay kumakatawan sa buod ng mga tanong na nasa balota tungkol sa pangungutang 
para sa Capital Plan at ibinigay para sa impormasyon at kumbenyensiya lamang.  Hindi ito 
direktang salin ng mga tanong, at ang mga opisyal na tanong na nakalimbag sa mga balota ay ang 
mga awtoritatibong bersyon. 

Mga tanong sa plebisito
Hinihingi ng Konseho ang opinyon ng mga botante sa dalawang tanong sa plebisito. Ang mga 
resulta ng plebisito ay para sa impormasyon ng Konseho at hindi kailangang ipatupad, ibig sabihin 
ay hindi kailangang kumilos ang Konseho batay sa mga ito.

Ang balota ay magkakaroon ng dalawang tanong na masasagot ng "oo" o "hindi". Ang unang 
tanong ay hinihingi ang opinyon ng mga botante kung palalakasin ba ang mga batas upang 
paghigpitan ang pampublikong paggamit ng ilang ilegal na droga. Ang pangalawang tanong ay 
hinihingi ang opinyon ng mga botante kung dapat bang hilingin ng Lungsod sa Lalawigan na 
palawakin ang mga ligtas na pasilidad ng paggamot at pangangalaga para sa mga taong may 
malalang paggamit ng droga at mga sakit sa kalusugang pangkaisipan.

Ang nasa itaas ay kumakatawan sa buod ng mga tanong sa plebisito na nasa balota at inilaan 
para sa impormasyon at kumbenyensiya lamang.  Hindi ito direktang salin ng mga tanong, at 
ang mga opisyal na tanong na nakalimbag sa mga balota ay ang awtoritatibong bersyon. 

